
Guvvieraajroeh maehtieh jeenjh ovmessie årrodh. Såemies almetjidie leah mij akt murreds 
aeredeplaeresne.

Jeatjah almetjidie leah guvvieraajroeh lohkedh vuekiem veasodh.

Guvvieraajroeh maehtieh jïermijes, tjaebpies, luste, gieltege, vesties, rovnege, nïekedihks, åajvoeh, 
dijpemes, faepieldihks, gaajh nåake jallh raaktan joekoen.

Guvvieraajroeh maehtieh aaj pedagogååkes viehkiedïrreginie årrodh. Gellie maanah gååvnesieh 
mah l lohkedh guvvieraajroejgujmie viehkine (manne leam akte dejstie).

Daelie manne leam guvvieraajroe-skaepiedæjja jïh daennie bïhkedimmesne leam tjöönghkeme 
gellie lïerehtimmieh jïh laavenjassh mejtie manne nuhtjem gosse skuvline mïnnem guessine. Naan 
daejstie laavenjassijste leam gellie jaepieh nuhtjeme, jeatjah leah orrebe laavenjassh. Sisvege 
læstosne vuajnah gusnie sjïere laavenjassh gååvnesieh.

Mijjieh maam akt hammoedamme juktie lohkehtæjja maahta dam learoehkidie jieniedehtedh.
Daennie bïhkedimmesne leah aaj naan rovhti jïh sæjroej goerh mah learohkh daarpesjieh ovmessie 
laavenjasside. Gosse eelkim bïhkedæjjine kuvsjesne, dle lïerim maahtam jeenjem tïjjem spååredh 
jis dejtie goeride tæjmoen åvtelen dorjeme. Dellie learohkh eah daarpesjh sijjen jïjtsh rovhth 
guvviedidh.

Læhkoe barkojne!

Heelsegh

Jimmy Wallin

Guvvieraajroe-skaepiedæjja, illustratööre jïh manusetjaelije guvvieraajrojde nov goh Bamse jïh 91:an.

Gosse guvvieraajroem darjobe, dellie guvviejgujmie 
soptsestibie.

Gellie guvvieh iktemearan soptsesem skaepiedieh.
Dellie mijjieh rïektes tïjjen mietie soptsestibie.
Guvvieraajroe ij daarpesjh teekstem utnedh, men dah guvvieh 
tjuerieh desnie årrodh. Dah guvvieh leah våarome gosse 
guvviejgujmie soptsestibie.

Ovmessie vuajnoeh gååvnesieh gåessie guvvieraajroeh 
böötin. Såemies guvvieraajroe-historihkerh bagkesieh 
guvvieraajroeh böötin 1800-taallen minngiegietjesne gosse 
Richard F Outcaulten guvvieraajroe “The Yellow Kid” voestes 
aejkien olkese bööti plaeresne New York World, Amerikesne.
Jeatjah bagkesieh guvvieraajroeh leah båarasåbpoe.
Gellie gærjah aamhtesen bïjre tjaalasovveme, juktie dïhte mij 
sæjhta daejredh maahta aelhkieslaakan bïevnesh gaavnedh.
Jalhts ibie maehtieh mieriedidh man båeries dah 
guvvieraajroeh leah daejrebe læjhkan ahte guvviejgujmie 
soptsestidh lea gaajh båeries vuekie jïh dïhte vuekie gellie 
ovmessie kultuvride veartanisnie gååvnese.

HISTORIHKE

Akte dejstie båarasommes 
guvvieraajrojste lea Bayeux-
tapeete. Dïhte lea 70 meeterh 
guhkies tekstijle gaskeaejkeste mij 
gæmhpoem vuesehte Hastingsne 
gosse dah normandh Englaantem 
åadtjoejin 1066. Dennie 
guvvieraajrosne dovne teekste jïh 
guvvieh ektesne. Dovne mij akt mij 
vååjnoe goh daaletje soptsestimmie-
boblah.

Almetje lea guvviejgujmie 
soptsestamme guhkiem åvtelen 
tjaelemegïelem gaavnehtin. Dah 
båarasommes klaeriedimmieh 
mejtie gaavneme  medtie 
19000 jaepien båeries. Dïhte 
båarasommes tjaelemegïele  medtie 
5200 jaepien båeries.

GUKTIE GUVVIERAAJROEH 
LOHKEDH 

Gosse guvvieraajroeh lohkebe mijjieh 
rovhtide garrah bieleste åelkies bealan 
lohkebe, goh guvvie vuesehte.

Jeatjah sijjine veartanisnie v.g Asijisnie jïh 
doh rïjhkh gusnie arabijen gïelem soptsestieh 
jeatjah lohkemeöörnegem utnieh. Dan 
åvteste såemies manga gærjah nov goh 
Dragonball aalka mubpede gietjeste. 

Saaht magkerem guvvieraajroem datne edtjh 
darjodh, dellie daarpesjh daejredh guktie 
dïhte medija dåemede åvtelen datne dov 
jïjtjedh guvvieraajroeh darjoeh. Voestegh tjoerh 
vuartasjidh lohkemeöörnege rïekteslaakan 
sjædta. Lohkijh eah edtjh moenedidh mennie 
öörnegisnie edtjieh dejtie rovhtide lohkedh.

Guvvie: Alan Kamieniarczyk

SOPTSESTIMMIE-
BOBLAH
Gosse guvvieraajroej gaagkoeh sinsitnine soptsestieh, dellie dah dam darjoeh 
soptsestimmie-boblajgujmie. Gaagkide eah soptsestimmie-boblide vååjnh jïh desnie leah 
juktie lohkijh edtjieh daejredh guhte dejstie gaagkojste mij soptseste.

Vihkeles daejredh guktie edtjebe dejtie boblide lohkedh. Replihke mij voestegh govloe 
edtjebe bïejedh numhtie goh mijjieh dam voestegh lohkebe. Boblan njoele edtja njaelmien 
vööste tjuvtjiedidh dïsse mij soptseste. 

Bööremes teekstem voestegh tjaeledh åvtelen soptsestimmie-boblam guvviedidh olles ibie 
daejrieh mejtie teekste tjaakenh.
“Sïejhme” soptsestimmie-boblah ovmessielaakan vååjnoeh. Gellie ovmessie boblah 
gååvnesieh. Mijjieh edtjebe dejtie sïejhmemes boblide vuesiehtidh.

SÏMMEME-BOBLA 
Gosse naakene joekoen sjeavodslaakan soptseste, dellie sïmmeme-boblam nuhtjebe. 
Vååjnoe goh sïejhme soptsestimmie-bobla, men dah raedtieh leah sïevestamme  jïh eah leah 
deavhteme.

TJÅARVEHTASSE-BOBLA 
Gosse gaagkoe ålvoes reegkes gïeline soptsesteminie jallh måarahtåvva maehtebe dam 
gievlien hammoste vuartasjidh. Raedtieh leah skaavoje  jïh vuesiehtieh tjoeje lea tjarkebe.

ÅSSJALDAHKE-BOBLA 
Gosse åssjaldahke-boblam nuhtjebe, dellie lohkijh maehtieh vuartasjidh maam gaagkoe 
ussjede. Åssjaldahke-bobla maahta aaj vuesiehtidh man bïjre åerije almetjh nïekede.
Mubpene sæjrosne maahtah vuejnedh guktie dah boblah vååjnoeh.
Lissine gellie jeatjah boblah aaj gååvnesieh. Guvviedæjjah orre hammoeh boblide darjoeh 
gosse dah tuhtjieh  daerpies.



8

 Soptsestimmie–
boblah maehtieh 

ovmessie vååjnedh. 

Såemies  jorpe.
Jeatjah  

skaavhtehke.

Sïmmeme–
bobla

Tjåarvehtasse–
bobla

Sïmmeme-
bobla

Åssjaldahke–
bobla

SYMBOVLH 
Guvvieraajroen veartanisnie gellie symbovlh gååvnesieh. Symbovlh maehtebe nuhtjedh 
juktie domtesh tjïelkestidh. Dah aaj lohkijidie faepieldieh. Gellie dejstie symbovlijstie 
naa guhkiem gååvnesamme jïh almetjh mahte abpe veartanisnie dejtie damtijieh. Jis 
guvvieraajroe-gaagkoe v.g faahketji tjoevkepearam åejjien bijjelen åådtje mij tjarke 
tjoevkeminie, dellie guarkebe gaagkoe åssjalommesem åådtjeme.

Daennie sæjrosne maahtah naan klassiske guvvieraajroe-symbovlh vuartasjidh. 
Mejtie datne jeenjebh daajrah?

Åssjalommes 

snovremh

gieriesvoete

Gaajh vesties baakoeh!

POFF! ZII-IIING! 
ZAPP! BOOM! POFF!
ONOMATOPOESIJEN TJOEJE-EFFEKTH
Guvvieraajrojde tjoejebaakoeh nuhtjebe juktie vuesiehtidh guktie ovmessie aath tjuejieh. Gosse 
tjoejem guvvieraajrosne tjaelebe (v.g gosse mij akt tjarke smeallede), dellie pryövebe dam tjoejem 
heerredh baakoejgujmie. Dam aaj gohtjebe onomatopoesije.
Mijjieh maehtebe aaj dejtie tjoejebaakojde tjaeledh nov goh dah govlesuvvieh.  Garre tjoejem 
maehtebe guvviedidh tjaalaldahkigujmie gamte raedtiejgujmie. Mïevhkebe tjoeje mïevhkebe 
raedtieh åadtjoeh gosse dam guvviedibie. Dïhte åeniehkommes onomatopoesijen illustrasjovne lea 
ZZZ mij snovremh vuesehte.

Dan Andreasson, Jan Magnusson, Thomas Holm jïh Alicja Jaworski leah soptsestamme.
Thomas Holm jïh Alicja Jaworski lægan guvviedamme. Ann Härdfeldt lea tuschine deavhteme.

Akte jaepie vaasa åssjalommesistie goske plaerie gaervies.

NAEMHTIE GUVVIERAAJROE 
BAMSEN BiJRE DARJOBE 

Soptsese Bamsen bïjre aalka gosse 
tjaelije åssjalommesem åådtje. 
Dïhte maanusem tjaala.

Jïh dellie 
mejtie Skalman 
meehti lopmem 
sjelkiehtidh 

aktine 
gaavnehtimmine…

Kontovresne gaajhkh dah maanush 
luhkieh.

Naan aejkien maanusem 
jeatjahtehtieh

Dan mænngan guvvied 
æjjan barkoe aalka.

Voestegh guvviedæjja 
skissem dorje.

Guktie 
datne 

vååjnoeh!

Jis guvviedæjja madtje–
les dïhte    vytneldahkem  
  buerede. 

Daelie
mannem 

buerebe 
vååjnoe.

Mænngan dïhte dejtie 
plæjjohkesïevide   
     tuschine deavhta.

Teekstem soptsestimmie–boblide tjaelieh.

Haaj! Pubem!   Terve!

Dah maehtieh dam plæjjohkinie darjodh jallh PC:sne. 
Guvvieraajroem Bamsen bïjre gellide gïelide 
jarkoestieh.

                          Viehkehth!  
   Im edtjh kruana     
        årrodh! 

Nov amma, dennie 
soptsesisnie datne  
     kruana–skïemt 
       jelassem  
                  åådtjeme.



GUVVIEDIDIE!
GUVVIEDIDIE!
GUVVIEDIDIE!

Guktie åssjaldahkeste barkedh gaervies guvvieraajrose edtjebe daelie bïhkedidh.  
Aalkovistie edtjh skissem darjodh, dellie barre annjebodts guvvieh darjoeh. Mejtie daarpesjh gellie 
skissh maahtah dejtie darjodh åvtelen eensi guvvieh darjoeh.

Gellie guvvieraajroe-guvviedæjjah dan mænngan tjoevkebuertiem nuhtjieh juktie jåerhkedh 
sijjen barkoeh skissigujmie orre paehpierinie jallh ovmessie aatine sijjen guvvide sertiestidh. 
Tjoevkebuertie klaaseste. Dan nuelesne lamhpa. Dellie maehtebe paehperem tjoevkebuartan bïejedh 
jïh dan tjïrrh vuartasjidh. Jis idie naan tjoevkebuertiem utnieh, dellie maehtede klaasem nuhtjedh 
OH-projektorisnie (Dïhte amma ålvoes baahkes sjædta.) Datne aaj maahtah paehperem klaasen 
vööste steeredh. 

Hijven aaj dejtie gaagkojde mah edtjh guvvieraajrosne utnedh lïerehtalledh guvviedidh. Gosse 
guvviedæjjah lïereminie guktie dah vååjnoeh, dellie dah seammalaakan vååjnoeh rovhteste 
rovhtese, sæjroste sæjrose.

SKISSEM DARJODH

© Disney
Guvvie: Arild Midthun



14

ÅÅREDÆJJAM AELHKIESLAAKAN
GUVVIEDIDH

Gievlie.
Göökte tjelmieh.
Sïeve.

Ih vielie daarpesjh jis edtjebe vuejnedh dïhte guvvie 
almetjistie. Mijjieh dallah guarkebe dïhte ååredæjja, 
jalhts ij leah gåessie gænnah naan dagkeres 
gååvnesamme mij naemhtie vååjnoe.

Jis maehtebe dagkeres ååredæjjam guvviedidh, dellie 
maehtebe jåerhkedh jïh dam guvviem tjïelkestidh jïh 
persovnen mietie darjodh. Ij leah dan geerve. Gosse 
naan vielie bieliegievlieh jïh gievlieh dorjeme, dellie 
gaagkoe jielije sjædta.

Gosse datne jeenebh detaljh bïejh, dellie guvvie sagke 
jielije jïh persovnen mietie sjædta. Dellie ij leah vielie 
naan ov-rovne sïevegaagkoe jallh “smiley face” , men 
ibie ennje gaervies.

Seamma gellie vuekieh guvviedidh goh guvviedæjjah 
gååvnesieh. Daate lïerehtimmie lea dejtie mah domtoeh 
viehkiem daarpesjieh jallh sijhtieh pryövedh orre 
vuekien mietie guvviedidh.

Dah haermieh joekoen vihkeles juktie domtesh 
vuesiehtidh (vielie dan bïjre mubpie sæjrosne).

LAAVENJASSE:
Guvvedh jïjtjedh ååredæjjah. Aelkieh gievline jallh jeatjah geometrijen hammojne. Målsohth 
gusnie tjelmieh, guktie voepth jïh guktie guelmie edtjieh årrodh juktie fïerhten orre gaagkoe ij 
seammalaakan sjïdth goh övtebe gaagkoem datne guvviedih.

Gosse datne gaajhkh vihkeles bielieh ååredæjjese 
guvviedamme, dellie maahtah voeptide 
ovmessielaakan guvviedidh jallh jeatjah detaljh 
ååredæjjese darjodh. Naebrieh, klaasetjelmieh 
jallh maam akt jeatjah juktie murreds sjædta dejtie 
gaagkojde vuartasjidh.

Raaktan daate gaagkoe baernine sjïdti, mïerhke 
voeptigujmie jïh naebriejgujmie. Men ih dov 
gaagkoe daarpesjh nemhtie vååjnedh.

LAAVENJASSE:
Guvvedh naan ååredæjjah paehpierasse. Eah daarpesjh seammalaakan vååjnedh goh dejtie 
ååredæjjide dennie sæjrosne. Pryövh mænngan dejtie ovmessie domtesh vedtedh jïh haermide 
målsoehtidh. 

Jis lohkijh edtjieh mijjen gaagkoej bïjre pryjjedh, dellie vihkeles mijjieh guarkebe guktie dah 
gaagkoeh domtoeh. Tjelmieh jïh njaelmie mijjen vihkielommes dïrregh nuhtjedh, men haermieh aaj 
joekoen vihkeles.

Vuartasjidie man vihkele haermiej sijjie leah jïh guktie dejtie guvviedamme. Dïhte abpe guelmiem 
jeatjahtahta dovne dejtie aelhkies gaagkojne.

GUKTIE GAAGKOE LEA & DAN 
GUELMIEH

Ij leah barre ååredæjja mij vuesehte guktie mijjieh veasoeminie. Kråahpegïele jeenjem aaj jeahta, 
jïh jeenjem vuesehte guktie almetje domtoe. Kråahpegïele dejtie domtesidie sisnjielisnie vuesehte. 
Almetje mij lea aavone seajkode vaadtsa. Jis datne sæjloes jallh håjnan dellie kråavhkode 
vaadtsah, jïh gïeth gæhtsan. Gosse guvviedamme gaagkoejgujmie barkeminie, dellie maaje 
kråahpegïelem sagke tjïelkebe darjodh. 

KRÅAHPEGÏELE

Guvvie: Lars Bällsten

SKISSE, TUSCHE & KLAERIEDIMMIE

Voestegh guvviedæjja aalkoevytneldahkem 
abpe guvvieraajrojste dorje (daesnie 
vuesiehtimmie guktie akte rovhte vååjnoe). 
Dïhte dejtie soptsestimmie-boblide guvvede 
juktie daejredh man stoerre sijjie teekste 
daarpesje. Dah voestes vytneldahkh mahta 
daamtaj ovnuvhtege lohkedh. 

Barre guvviedæjja dïhte mij maahta dejtie 
lohkedh.

Gosse guvvie plæjjohkinie riejries, 
dellie guvviedæjja tjuara dam tuschine 
klaeriedidh. Dïhte dejtie sïevide tjeehpes 
tuschine deavhta juktie guvvieh tjïelkebe 
sjidtieh jïh dejtie buerebe vååjnoeh 
gosse deadtasuvvieh. Ovmessie dïrregh 
gååvnesieh gosse tuschem provhkedh. 
Åvtesne saehpie jïh staelienaevlie nuhtjin, 
men daelie gellie guvviedæjjah berkieh 
digitaale dïrregi viehkine  jallh buerie 
tuschigujmie.

Gosse riejries guvviedamme jïh tuschine 
edtjh klaeriedidh jïh tjaeledh. Kalle 
Anka & C:o-plaeresne digitaale dïrregi 
viehkine dorjesuvvieh.

© Disney
Guvvie: Arild Midthun

ijjieh tjoerebe jeenjem guvvieraajrojne barkedh åvtelen maahtah guvvieraajroeplaeresne lohkedh. 
Voestegh tjoerh maanusem darjodh. Dïhte lea geerve guvviejgujmie vuesiehtidh. Dan åvteste edtjebe 
naan dejstie vytneldahkijste mejtie nöörjen mïestereguvviedæjja Arild Midthun dorjeme gosse aktene 
guvvieraajrojne barki Kalle Anka & C:o dåahkan.



SKISSE, TUSCHE & KLAERIEDIMMIE

© Disney
Guvvie: Arild Midthun

SOPTSESEM 
SOPTSESTIDH

SOPTSESH VAAJESTIDH 
GUVVIERAAJROJNE
Iktesth vihkielåbpoe buerie maanusem utnedh goh guvvieh vuesiehtieh.
Jis ih buerie soptsesem utnieh, dellie ij naan buerie guvvieraajroeh sjïdth, saaht man 
tjaebpieslaakan datne guvvedh. Maehtebe dam nåake filmine mohtedidh. Datne gujht naan 
aejkien dagkeres vuartasjamme. Dagkeres filme mij dan nåake jalhts regissööre lij væjkele, dah 
dorjehtæjjah lin væjkele, filme joekoen effekth jïh gieltegs musihkem utni.
Jis ij deahpadimmie jåhta, dellie eah doh jeatjah bielieh maam utnieh jiehtedh.
Jis ih buerie maanusem utnieh, dellie barre goh gïrrine sjædta, jïh ij naan sisvege. Dah 
vuartasjæjjah biosne dam aejhtsieh (seamma dejgujmie  mah guvvieraajroeh luhkieh). Muvhtene 
maahta geerve årrodh buerie maanusem hæhtadidh. Guhkiem maahtah gïehtelidh gosse dejtie 
bööremes åssjalommesidie gaavnedh. Sveerjen guvvieraajroedarjoje Henrik Lange mij akt 
hæhtadamme jïh mijjieh edtjebe dam vuartasjidh.

Daate naan dejstie Bråttom-gærjijste mah 
Henrik Lange lea tjaaleme.
Bertije: Kartago Förlag

Sov “fuehpiegærjide” Henrik Lange soptsesh åenede jïh 
toelhkeste guvvieraajroehammosne. Tseegkeme iktesth 
seammalaakan vååjnoe, njieljie seamma stoerre rovhth. 
Voestes rovhtesne soptsesen nomme. Dejnie njieljie 
rovhtine satne maahta saaht magkerem soptsesem 
vaajestidh. Almetjh dejtie gærjide lyjhkoeh, jïh dah gellie 
gïeline gååvnesieh.

LAAVENJASSE:
Learohkh edtjieh soptsesem vaajestidh mij joe gååvnese. 
Henrik Langen guvvieraajroeh daamtajommes soptsesh 
litteratuvreste. Men soptsesh aaj maehtieh filmeste 
båetedh, litteratuvreste, TV-spïeleste, teaateristie jallh naan 
deahpadimmeste histovrijisnie. Vihkele dellie learohkh 
jïjtsh soptsesinie åehpies jïh maehtieh soptsesem mubpide 
åvtese buektedh.
Jis dejnie lyhkesidh learohkh tjuerieh eensilaakan 
ussjedidh. Dah tjuerieh dejtie voernges bielide soptsesisnie 
gaavnedh jïh dejtie vaajestidh. GIE jallh GÏEH meatan? 
MIJ deahpede? Jïh MAN ÅVTESTE?  Mij lea daerpies 
juktie lohkijh edtjieh guarkedh mij deahpede? 
Dennie onne sijjesne eah maehtieh gaajhkh smaave 
detaljh meatan åadtjodh. Tjuerieh veesmedh, jïh meatan 
vaeltedh dïhte mij daerpies. Daate laavenjasse hijven 
jis vuartasjidh guktie soptsestidh, jïh maahta aaj hijven 
årrodh dejtie mah eah daejrieh man bïjre edtjieh 
soptsestidh.
Jis læjhkan naaken utnieh geerve aelkedh maahtah dejtie 
viehkiehtidh jïh gihtjedh mij filmide minngemes vuartasjin, 
jallh jis naan TV-programmem vuartasjieh . Mejtie klaasse 
seamma gærjam ektesne lohkeme, jallh mejtie lohkehtæjja 
dam learoehkidie lohkeme? Dah naan teaaterebiehkiem 
aadtjegh vuartasjamme? 
Soptsesh vaajestidh guvvieraajroejgujmie maehtebe 
nuhtjedh gosse learohkh edtjieh gærjaj bïjre 
ållermaehtedh, mij akt seabradahkefaageste vuesiehtidh 
j.n.v.  

Star Wars Elias Schluter lea dam 
toelhkestamme. Dïhte lij learohke Malmö 
kultuvreskuvlesne.

Luke Skywalker jedijinie 
sjædta juktie saknoen 

vööste gæmhpodh (altese 
aehtjie)

Igloe 
saadtergemaajine

LOL

Daate naan dejstie Bråttom-gærjijste mah 
Henrik Lange lea tjaaleme.
Bertije: Kartago Förlag

GUKTIE SÆJROJDE 
TSEEGKEDH

Loka Kanarp seammalaakan tjaaleme sov gærjesne “Pärlor 
och Patroner” gusnie gellie histovrijen nyjsenæjjajgujmie 
åehpiedahta. Bertije: Kolik Förlag

Datne edtjh dam rovhtegoerem 
maam Henrik Lange 
hammoedamme daan 
laavenjassese nuhtjedh.

Voestes rovhtese edtjh 
guvvieraajroen jïh tjaelijen 
nommem tjaeledh. Dellie golme 
rovhth aajmene gusnie edtjh 
soptsesem soptsestidh. Dellie 
tjoerh soptsesen åejviebiehkieh 
gaavnedh, aalkoe, åejvieboelhke 
jïh galhkuvem.

Gosse sijjie dan onne dle hijven 
soptsestimmietjaalegem nuhtjedh. 
Henrik Lange ij gåessie gænnah 
soptsestimmie-boblah sov fuehpie-
guvvieraajrojde nuhtjh. Jis learohkh 
sijhtieh dam darjodh, dellie 
baajede dejtie dam darjodh.

Hijven jis vuesiehtimmiem vuesehth mij learohkh joe damtijieh åvtelen dam laavenjassem darjoeh. 
Dah båetije vuesiehtimmide skuvlebyjresisnie dorjesovveme. Learohkh lea soptsesem vaajestamme 
jïh guvviedæjja-pedagååke Jimmy Wallin dejtie guvviedamme.

NOMME
Guvvieraajroen 

nomme

GalhkuvE 
Datne soptsesem 
ektedh. Mijjieh 

åadtjobE Daejredh 
guktie dej åejvie–

almetjigujmie 
skïedtje gåaradieh. 

Jis skïedtje bysvoe 
jallh jis naakene 
dam gaerviehtamme
skaehtiem gaavna.

Åejvie–
boelhke 

Daesnie daamtaj mij 
akt ierielimmesne
deahpede. Daagkoe 

jarkerostoe, mejtie
maam akt dorje, 

ovlæhkoe 
deahpede jallh 

faahketji naakene 
györoe

NOMME
Mijjieh åejviE–-
almetjigujmie 
soptsesisnie 

Tjaelijen nomme
åehpiedehtebe.  

Hijven dej ulmieh, 
nïekedassh,

jallh tsiehkiem 
daesnie vuesiehtidh.

ABPE SOPTSESE

AKTEN BIEJJIEN DELLIE SJÏERE 
NÅEJTIESKUVLESNE EELKI 
JÏH JOEKOEN GELLIE VOELPH 
ÅADTJOEJI (JÏH NAAN GERTELH 
AAJ).

GOSSE SKUVLESNE GELLIE 
JAEPIEH ORREME, DELLIE 
HARRY BUEKTIEHTI VESTIES 
VOLDEMORTENEM GAEMHPIERDIDH  
GIE SOV EEJHTEGH 
BUVVEME.

DAN MÆNNGAN DÏHTE ALTESE 
VOELPEN ÅABPINE EKTINE SJÏDTI

HARRY POTTER IDTJI HIJVEN 
UTNIEH. IDTJI DAN NAAN 
EEJHTEGH JÏH ALTESE VESTIES 
FOESTEFUELHKIE BAAJI SATNEM 
BUVRESNE ÅRRODH.

GIEFIES DAAJHTIJE JACK 
MEAROE-FEALADIMMIEM GÏJKEHTS 
VÏNHTSINE TITANIC VITNIE. 
VÏNHTSESNE DEJNIE RÆJHKOES 

NÏEJTINE ROSE GAAVNEDE.

MEN ROSE JOE MÏELEHKEM 
ÅTNA JÏH IJ DÏHTE LYJHKH 
ALTESE GÅMMASASSA GIEFIES 
DAAJHTIJIGUJMIE EKTINE LEA.

DAM GUJHT GUARKA.

TITANIC JÏENGEBAEKTIEN SÏJSE 
VUAJA JÏH VÅAJALI, JALHTS 
GAAJHKESH VÏENHTIN IDTJI 
VÏNHTSE MAEHTIEH VÅAJALIDH.

FEALADIMMIE SÅRKOSNE 
GAAJHKESIDIE ORREJE, 
(JOEKOEN JACKESE).

STRAANJES GUVVIERAAJROEH 
Gellie ovmessie guvvieraajroeh gååvnesieh. Akte dejstie sïejhmemes guvvieraajrojste jïh dam 
maam almetjh bööremes lyjhkoeh leah straanjes guvvieraajroeh. Dejtie gaavnebe aeredeplaerine. 
Straanjes guvvieraajroe lea guhkies, giedtsies straanjes rovhtigujmie. Englaanten gïelesne lea strip 
jïh dïsse maehtieh jiehtedh straanjes. Daah guvvieraajroeh guhkiem gååvnesamme. Daelie daah 
straanjes guvvieraajroeh leah lustesaajmoen guvvieraajroeh. Dovletje aejkien daah guvvieraajroeh 
goh daaletje TV-programmh. Mij akt gaajhkesidie; gieltegs guvvieraajroeh, guvvieraajroeh 
gieriesvoeten bïjre, lustes guvvieraajroeh j.n.v. Plaeriej tjïrrh daah guvvieraajroeh åehpies sjïdtin. 
Jeenjh almetjh meehtin dejtie fïerhten biejjien lohkedh. Almetjh sijjen eeremes guvvieraajroeh 
fïerhten aereden lohkin jïh dejtie fuelhkine jïh voelpigujmie digkiedin. Nimhtie goh mijjieh daaletje 
TV-programmigujmie darjobe. Almetjh dovne aeredeplaeriem veeljin guvvieraajroej gaavhtan.

Dïhte mij geervemes dej guvvieraajroejgujmie leah dej ståaroe. Gosse sijjie dan onne, dellie dïhte 
jeenjem kreava dejstie guvvieraajroe-darjoejijstie jïh dïhte aevhkies haesteme. 

Göökte ovmessie straanjes goerh lohkehtæjjan bïhkedimmien minngiegietjesne gååvnesieh, akte 
golme rovhtigujmie, jïh akte njieljie rovhtigujmie.



GUVVIE-
RAAJROEGAAGKOEM 

DARJODH

Hijven soptsesh juhtiehtieh almetjijstie mah mijjieh soptsesinie råakebe. Dej almetjevoeth jïh ïedtjh 
dijpieh guktie dah ovmessie tsiehkine dåemiedieh. 
Guvvieraajroe-gaagkoeh mah almetjh lyjhkoeh daamtaj veaksehke jïh tjïelke almetjevoetem utnieh 
mij vuesehte guktie dåemiedieh gosse orre veeljemh jallh haestemh åadtjoeh. 
Men eah gaajhkh guvvieraajroeh numhtie leah.
Hijven vuesiehtimmie lea Tintin gie Hergé jallh dan rïektes nomme Georges Remi skaepiedi. Dïhte 
skaepiedi Tintin jaepien 1929. Daate guvvieraajroe  dovne båarasåbpoe dejstie guvvieraajrojste 
Kalle Anka jïh Fantomen. Tintinen almetjevoete lea plyöjhkehke gosse mijjieh dam viertiestibie dej 
gieltegs lissiegaagkoejgujmie guvvieraajrosne. Tintin lea staalehke jïh viehkehte. Dïhte soptsesem 
juhtehte. Jalhts 20 gærjah Tintinen bïjre dorjesovveme, ibie dan jeenjem daejrieh dan bïjre jïh gie 
dïhte. Ibie daejrieh dan minngienommem gænnah. Dïhte guvvieraajroen aajmoe. Aelhkie noere 
lohkijidie råallesne jieledh goh heartoehtæjja. 

LAAVENJASSE:
Baajh learoehkidie gaagkoem veeljedh v.g gærjeste, filmeste, TV-spïeleste jïh buerkiestidh dan 
almetjevoete, guktie lea.

Vuesiehtimmie:
Kalle Anka daamtaj ovlæhkoem åtna. Dïhte varki måarahtåvva, evtemes dejtie ohtje bööside 
(Knattarna). Jalhts dejtie  jeenjem lyjhkoe.

Nalle-Maajja lea Bamsen båarasommes nïejte. Dïhte gaarsjelimmiem lyjhkoe jïh lea joekoen 
mavvas. Dïhte aajnehke Bamsen maanijste mij veaksehke sjædta gosse dunder-hååneskem 
byöpmede, jalhts tjööjjeste golme biejjesne dan mænngan.

Jiekie Joakim beetnegh lyjhkoe. Dïhte veartenen ræjhkoesommes tjååtsele jïh pryövoe iktesth orre 
vuekieh gaavnedh juktie jeenjebh beetnegh dïenesjidh. Jalhts dïhte gaajh ræjhkoes, dïhte ålvas 
gaahtsehke jïh beetnegh spååroe. 

SJÏEHTELES ALMETJEVOETE

Gosse gaagkoeh guvvieraajrojde, guvvie-filmide jallh TV-spïelide darjobe, dellie sïjhtebe dejtie 
guelmieh vedtedh mejtie almetjh lyjhkoeh. Mijjieh edtjebe aelhkieslaakan dejtie gaagkojde 
damtijidh jïh mujhtedh.

Daelie edtjebe vuartasjidh guktie darjodh dennie vuesiehtimmesne:

FGAAGKOE-
HAMMOE
GUKTIE GAAGKOEH 
HAMMOEDIDH

USSJEDIDIE MIJJIEN GÏERTEM MOERIJSTE MIJJEN 
UVTE...

GÏERTE LEA NAA JOLLE. IBIE 
VUEJNIEH MIJ DAN DUEKESNE.

FAAHKETJI SÅEMIES BÅATA 
VAEDTSIEN GÏERTEN MUBPENE 
BÏELESNE. MIJJIEH BARRE ONNE 
BIEHKIEM ALMETJISTIE VUEJNEBE.

DAELIE NAAN JEATJAH GÏERTEN 
DUEKESNE. VUEJNEDE GIE LEA? 
MAAHTAM JIEHTEDH IJ LEAH GÅNKA.

BARRE NAAN 
GÏLLE DETALJH 
LEAH DAERPIES 
JIS MIJJIEH 
EDTJEBE 
GUARKEDH GIE 
DÏHTE  GÏERTEN 
MUBPENE 
BÏELESNE.

DÏHTE VISKES FUELHKIE GUJHT ÅEHPIES. JOEKOEN HIJVEN 
VUESIEHTIMMIE GUKTIE GAAGKOJDE HAMMOEDAMME. 
GAAJHKH GAAGKOEH TV-RAAJROSNE MAEHTEBE 
AELHKIESLAAKAN DAMTIJIDH GAALLOEN RAEJESTE JÏH 
BÆJJESE.

NAAN AEJKIEN BARRE 
SMAAVE DETALJH MAH 

DEJTIE JOEKEDEHTIEH. 

Gosse gaagkoeh guvviedibie lea vihkeles dejtie almetjevoetem vedtedh, vaarjoeh jallh jeatjah 
sjïere væhtabïhkedassh. Sïjhtebe lohkijh edtjieh varki mijjen gaagkojde damtijidh jïh eah dej 
mubpiejgujmie mastelidh.

Gellie guvvieraajroe-gaagkoeh maehtebe damtijidh jalhts dejtie barre ånnetje vuejnebe.

Mubpie sæjrosne naan vuesiehtimmieh gaagkojste mah leah seammalaakan goh dah mah gïerten 
mubpene bielesne lin.

LAAVENJASSE:
1. Baajh learoehkidie dejtie guvvide mubpene sæjrosne digkiedidh. Man gellie gaagkoeh learohkh 
damtijieh?
2. Mejtie learohkh maehtieh jeenebh vuesiehtimmieh gaavnedh gaagkojste mah leah aelhkies 
damtijidh? Baajh learoehkidie dejtie guvviedidh akten paehpierasse. Mænngan dah voelph 
maehtieh moenedidh magkerh gaagkoeh leah.

MIJ LEA GIE & GIE LEA MIJ?

RÏEKTES VAESTIEDASSH SÆJROSNE 51! © Disney

Gosse learohkh edtjieh sijjen gaagkoeh guelmieh 
vedtedh maahta hijven årrodh geometrijen 
hammoejgujmie aelkedh. Daate lea vuekie mij 
guvviedæjjah guhkiem nuhtjeme.

GEOMETRIJEN 
GAAGKOEH

Musse Pigg naemhtie dorjesovveme. Daaletje 
gaagkoeh aaj geometrijen hammojste 
hammoedamme.

Gååvnese dovne åehpies gaagkoe mij 
vååjnoe goh amerikansken tjengkere.

Nuhtjh dejtie hammojde jïh darjode jïjtjedh guvvieraajroegaagkoeh.
Datne maahtah veeljedh jis sïjhth barre ååredæjjah darjodh jallh abpe gaagkojde.

LAAVENJASSE:

Guvvie: Lars Bällsten 

Daelie åadtjoeh lïeredh guktie 
Bamsem guvviedidh. Bamsem guvviedamme 

gievliejgujmie jïh jorpe hammoejgujmie.

1. Guvvedh gievliem jïh 
gaavnjeres gievliem. Dah 
gievlieh edtjieh Bamsen 

kråahpe jïh åejjie sjïdtedh. 
Guvvedh kroessem dej 

haemide. Daej sïevigujmie 
kroessesne aelhkebe sjædta 

tjelmieh guvviedieh jïh 
jeatjah detaljh rïektes 

sæjjan.

2. Guvvedh gaavnjeres 
gievlie mah Bamsen gïeth jïh 
juelkieh edtjieh sjïdtedh. 

3. Guvvedh gïeth jïh 
tjelmieh. 

Sïlleste sïlleseSïlleste sïllese 

GuvvedhGuvvedh
BamseBamse

4. Guvvedh gaavnjeres 
gievlieh mah edtjieh Bamsen 

tjohpe sjïdtedh.

5. Guvvedh jeenebh detaljh.

6. Daelie Bamse 
gaervies. Jis datne 
vielie lïerehtallh 

laavenjasside 
guvviedidh, dellie 
aelhkebe sjædta.

GAAVNH TJAETSIE-
LEDTIEM DOV 
SISNJELEN
LAAVENJASSE:
Ankeborgesne gellie joekehts almetjh årroeh. Jeenjemes dejstie leah dyjrh. Desnie bïenjh, snurkh, 
gaash, snjearah j.n.v. Jeenjemes dej bïjre mah mijjieh lohkebe leah tjaetsieledtieh. Kalle Anka, 
Kajsa, Knattarna, Jiekie Jaahke naan dejstie.
Guktie dov eeremes tjaetsieledtie vååjnoe? Jallh mennie guelmesne datne vïenhth orreme 
tjaetsieledtine Ankeborgesne?
Nuhtjh naan dejstie vytneldahkijste jïh darjoeh dov jïjtjedh tjaetsieledtiem!
Åvtelen aalkah tjoerh ussjedidh guktie dov tjaetsieledtie lea. Guktie voepth? Mejtie dan lea 
prælloeh? Sjïere vaarjoeh maehtieh hijven væhtabïhkedassh årrodh. Maahtah goh datne årrodh, 
guktie datne jïh seamma plïeresne goh datne, jallh maahtah gïem akt jeatjah hæhtadidh.

© Disney

© Disney
© Disney

© Disney



DARJOEH 
DOV JÏJTJEDH 

GUVVIERAAJROEH

© Disney

DAESNIE VIEHKIEM ÅADTJOEH.
LAAVENJASSE:
Naan aejkien maahta geerve årrodh aelkedh. Dellie daate laavenjasse hijven aalkoe. Daesnie joe 
voestes rovhtesne deahpadimmie jallh guvvieraajroen nomme. Baajh learoehkidie jåarhkedh jïh 
sijjen jïjtsh guvvieraajroem darjodh. Nuhtjh vielie sæjroeh jis daerpies.

AKTEN BIEJJIEN ELMIESKÏHPE SKUVLESJALJOSE SOEJI.

MAGIJEN

SKUVLEVOESSE



41

AKTEN BIEJJIEN ELMIESKÏHPE SKUVLESJALJOSE SOEJI.

MAGIJEN

SKUVLEVOESSE



43

LAAVENJASSE:
Plaerie Bamse bijjelen 40 jaepieh gååvnesamme, jïh akte dejstie eeremes guvvieraajroeplaerijste 
Sveerjesne maam jeenemes lyjhkeme. Rune Andréassonen gïemhpes jïh veaksehks duvrie maanide 
gellie boelvine faepieldamme, ij barre Sveerjesne, men aaj Soemesne, Nöörjesne, Danmarhkesne, 
Polenisnie jïh Russlaantesne.

Learohkh dejnie goerine nuepiem åadtjoeh sijjen jïjtsh guvvieraajroem darjodh gaagkoejgujmie 
Bamse jïh Skalman.

Dah gaagkoeh jïh biehkieh dialååkeste joe gååvnesieh, men naan vihkeles detaljh fååtesieh. Mij 
amma Skalman hæhtadamme? Jïh mij heannede gosse Bamse båaloem deadta?

Skreejrehth learoehkidie duekiem guvviedidh jïh guvvieraajroem klaeriedidh.

MOV JÏJTJENE BAMSE-
GUVVIERAAJROE!

____________
Haaj Skalman. Maam 

datne bigkeminie?

Dïhte lea

Mij heannede jis 
båaloem deadtam?

Diedtieh, 
dellie 

vuajnah.

KLIKK!

TJOEVKEGUVVIE-
RAAJROEH JÏH COLLASJH
LAAVENJASSE:
Jis learohkh PC:m utnieh gusnie maehtieh guvviejgujmie barkedh, skannere jïh mejnie akt 
guvvieh vaeltedh (ipad, tellefovnh jallh “sïejhme” kamerah ) dellie maehtieh pryövedh guvvieh 
tjoevkeguvviejgujmie ektiedidh.

Jis eah dejtie teknihken viehkiedïrregh utnieh maehtieh collasjine barkedh guvviejgujmie plaerijste 
jallh katalååkijste jv.

Daate laavenjasse sjiehteles dåehkiebarkojde gusnie learohkh maehtieh dïedtem utnedh fïere 
guhtede biehkide barkosne.

Gosse tjoevkeguvviejgujmie barkeminie lohkehtæjja aaj dejtie learoehkidie maahta eadtjalgehtedh 
mah eah lyjhkh guvviedidh. Teknihke jïh daejnie orre vuekine barkedh guvviejgujmie jïh soptsesem 
soptsestidh maehtieh gellie lustes åssjalommesh åvtese buektedh.

Maehtede vuesiehtimmien gaavhtan baajedh guvviedamme gaagkoeh tjoevkeguvviej duekesne 
dorjehtidh jallh baajedh learoehkidie sijjen gaagkojde gaavnedidh.

TRELLEBORG JAAMA
GUVVIEH: KIM & ROBIN
LEAROHKH BORGEN 
SKUVLESNE  
TRELLEBORGE 2011

DAH ROVNEGS SKÏHPH AEJHTIEMINIE GOSSE
TRELLEBORGEN TJÏRRH VAANTERDEMINIE.

SEAMMAN AEJKIEN TJOHKEHTS 
ZOMBIERH STAAREN JARNGESNE 
STRERKIESTEHTIEMINIE.

MILITÆRH EDTJIEH ALMETJH VAARJELIDH. MILITÆRH EDTJIEH ALMETJH VAARJELIDH.
MEJTIE DAH TÏJJESNE BÅETIEH?

TÆJMOSNE DORJEME JIMMY WALLINEN EKTINE TJAKTJEN/DAELVIEN 2010/2011



GOERH 
SÆJROJDE

VAESTIEDASSH

1.Mimmi Pigg 2. Viehkie 3.Guhkiesjuelkie 4. Akte dejstie böösijste  
5. Alexander Lukas 6.Gaavnehtæjja-Jaahke 7. Björnbuse 8. Musse Pigg
9. Joakim von Anka 10. Kalle Anka 11. Klasse Häst 12. Knase Anka
13. Svarte Petter 

1.

2.

4.
5.

3.

7.
8.

6.

9.
11.

11.

10.

12.
13.

MIJ LEA GIE? & GIE LEA MIJ?



Guvvieraajroeh ööhpehtimmesne mejnie guhkiem gïehtelamme juktie svïenske learohki lohkemem skreejrehtidh 
jïh lohkemegoerkesem bueriedidh. Skuvlh jïh pedagååkes barkoeh ööhpehtimmiematerijaalh åadtjoeh namhtah 
lohkehtæjjabïhkedimmieh (lohkehtæjjijste, lohkehtæjjide), aelpies guvvieraajroematerijaalh barkoetjåanghkoeh 
workshops jïh guvvieraajroej darjojh mah guessine båetieh. Daate prosjekte Egmont Publishing juhtehte ektesne 

Läsrörelsen, Seriefrämjandet jïh Apart Förlag.
Lohkh vielie nedtesæjrosne: Serieriundervisningen.se


